
«ԶԲՈՍԱՇՐՋԱՅԻՆ ԱՎՏՈԲՈՒՍՆԵՐԻ ՈՐԱԿԱՎՈՐՄԱՆ ՏԵԽՆԻԿԱԿԱՆ ՊԱՀԱՆՋՆԵՐԸ, ՆԿԱՐԱԳՐԵՐԸ, ՈՐԱԿԱՎՈՐՄԱՆ ԸՆԹԱՑԱԿԱՐԳԸ, ՉԱՓՈՐՈՇԻՉՆԵՐԸ, ՈՐԱԿԱՎՈՐՄԱՆ ՎԿԱՅԱԿԱՆԻ ՈՒ ՆՇԱՆԻ ՁԵՎԵՐԸ, ՈՐԱԿԱՎՈՐՄԱՆ ՎԿԱՅԱԿԱՆԻ ԺԱՄԿԵՏԸ, ՎԿԱՅԱԿԱՆԻ ՏՐԱՄԱԴՐՄԱՆ ԿԱՐԳԸ, ՈՐԱԿԱՎՈՐՄԱՆ ԴԱԴԱՐՄԱՆ ՀԻՄՔԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	
1. ՀՀ ներքին գործերի նախարարություն
	29.05.2025թ 

	
	N 43/6/137249-25

	1.
	Ի պատասխան Ձեր՝ 23.05.2025թ․ թիվ 01/11312-2025 գրության` ՀՀ ներքին գործերի նախարարությունում ուսումնասիրվել է «Զբոսաշրջային ավտոբուսի որակավորման կարգը, ընթացակարգը, չափանիշները, վկայականի և նշանի ձևերը հաստատելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է

	
2. Առողջապահական և աշխատանքի տեսչական մարմին
	29․05․2025 թ 

	
	N 01/10805-2025

	1.
	
ՀՀ առողջապահական և աշխատանքի տեսչական մարմնի կողմից ուսումնասիրվել է «Զբոսաշրջային ավտոբուսի որակավորման կարգը, ընթացակարգը, չափանիշները, վկայականի և նշանի ձևերը հաստատելու մասին» ՀՀ կառավարության որոշման նախագիծը, որի վերաբերյալ առաջարկություններ և դիտողություններ չկան
	Ընդունվել է

	3. ՀՀ կրթության, գիտության, մշակույթի և սպորտի նախարարություն
	

30․05․2025 թ

	
	N 01/20.1/16415-2025

	
	ՀՀ կրթության, գիտության, մշակույթի և սպորտի նախարարությունը «Զբոսաշրջային ավտոբուսի որակավորման կարգը, ընթացակարգը, չափանիշները, վկայականի և նշանի ձևերը հաստատելու մասին» ՀՀ կառավարության որոշման նախագծի վերաբերյալ իր իրավասության շրջանակում առարկություններ չունի, սակայն առաջարկում է Նախագծի 2-րդ հավելվածի՝ զբոսաշրջային ավտոբուսի որակավորման չափանիշների աղյուսակում պարտադիր պահանջ սահմանել զբոսաշրջային ավտոբուսի հարմարավետությունն ու անվտանգությունն ապահովող կարևորագույն պայմանը՝  թեքահարթակների առկայությունը:
	Ընդունվել է

	4. ՀՀ արդարադատության նախարարություն
	30․05․2025 թ 

	
	N /27.1/23448-2025

	
	Ի պատասխան Ձեր՝ 2025 թվականի մայիսի 22-ի թիվ 01/11312-2025 գրության՝ հայտնում ենք, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ (այսուհետ՝ Որոշում) հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: 
Որոշմամբ հաստատված աշխատակարգի 17-րդ կետի համաձայն՝ եթե նախագիծը «Նորմատիվ իրավական ակտերի մասին» Հայաստանի Հանրապետության օրենքի համաձայն ենթակա է պետական-իրավական փորձաքննության, ներառյալ՝ Եվրոպական միության օրենսդրությանը մոտարկման համապատասխանության որոշման, ապա այլ մարմինների կարծիքներն ամփոփելուց հետո նախագծի վերջնական տարբերակը ուղարկվում է արդարադատության նախարարություն, որը պետական-իրավական փորձաքննության եզրակացություն է տալիս այդ օրենքով սահմանված ժամկետներում: 
Նկատի ունենալով, որ ներկայացված «Զբոսաշրջային ավտոբուսի որակավորման կարգը, ընթացակարգը, չափանիշները, վկայականի և նշանի ձևերը հաստատելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարությունը չի հանդիսանում շահագրգիռ մարմին, ուստի այն անհրաժեշտ է ներկայացնել պետական-իրավական փորձաքննության՝ Որոշմամբ հաստատված աշխատակարգի 17-րդ կետին համապատասխան:
	




Ընդունվել է

	5. Շուկայի վերահսկողության տեսչական մարմին
	30․05․2025 թ

	
	N 01//1047-2025

	
	Ի պատասխան Ձեր 23.05.2025թ․ թիվ 01/11312-2025 գրության՝ հայտնում եմ, որ «Զբոսաշրջային ավտոբուսի որակավորման կարգը, ընթացակարգը, չափանիշները, վկայականի և նշանի ձևերը հաստատելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չկան։
	
Ընդունվել է 

	
6. Առողջապահական և աշխատանքի տեսչական մարմին
	05․06․2025թ․ 

	
	N 01/11410-2025

	
	ՀՀ առողջապահական և աշխատանքի տեսչական մարմնի կողմից ուսումնասիրվել է «Զբոսաշրջային ավտոբուսի որակավորման կարգը, ընթացակարգը, չափանիշները, վկայականի և նշանի ձևերը հաստատելու մասին» ՀՀ կառավարության որոշման նախագիծը, որի վերաբերյալ առաջարկություններ և դիտողություններ չկան։
	Ընդունվել է 

	7. ՀՀ արտաքին գործերի նախարարություն
	05․06․2025թ․ 

	
	N 1111/30114-25

	
	Հայտնում ենք, որ «Զբոսաշրջային ավտոբուսի որակավորման կարգը, ընթացակարգը, չափանիշները, վկայականի և նշանի ձևերը հաստատելու մասին» ՀՀ կառավարության որոշման նախագծի վերաբերյալ ՀՀ արտաքին գործերի նախարարությունը դիտողություններ և առաջարկություններ չունի:
	Ընդունվել է  

	
8. ՀՀ Բարձր տեխնոլոգիական արդյունաբերության նախարարություն

	06․06․2025թ

	
	N 01/17.2/4653-2025

	
	Ի պատասխան 2025 թվականի մայիսի 22-ի Ձեր թիվ 01/11312-2025 գրության՝ «Զբոսաշրջային ավտոբուսի որակավորման կարգը, ընթացակարգը, չափանիշները, վկայականի և նշանի ձևերը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ տեղեկացնում եմ հետևյալը՝
1.	Նախագծի նախաբանով վկայակոչվում է «Զբոսաշրջության մասին» օրենքի (այսուհետ՝ Օրենք) 16-րդ հոդվածի 3-րդ մասով սահմանված պահանջը, համաձայն որի՝ Հայաստանի Հանրապետության կառավարությունը լիազորված է սահմանելու զբոսաշրջային ավտոբուսների որակավորման տեխնիկական պահանջները, նկարագրերը, որակավորման ընթացակարգը, չափորոշիչները, որակավորման վկայականի ու նշանի ձևերը, որակավորման վկայականի ժամկետը, վկայականի տրամադրման կարգը, որակավորման դադարման հիմքերը: Հաշվի առնելով վերոգրյալը՝ առաջարկում եմ Նախագծի վերնագիրն ու բովանդակությունը համապատասխանեցնել լիազորող նորմի պահանջին:  
Միաժամանակ, Նախագծի ընդունման լիազորող նորմի համաձայն Նախագծով պետք է սահմանվեն զբոսաշրջային ավտոբուսների որակավորման տեխնիկական պահանջները, մինչդեռ Նախագծով խոսք է գնում զբոսաշրջային ավտոբուսների որակավորման պայմանների կամ որակավորման պահանջների մասին:
Ընդ որում, Նախագծի 2-րդ կետով նախատեսվում է Հավելված 2-ով հաստատել զբոսաշրջային ավտոբուսի որակավորման պահանջները, մինչդեռ, Հավելված 2-ով նախատեսված են «զբոսաշրջային ավտոբուսի որակավորման չափանիշները»: Չնայած, լիազորող նորմի համաձայն պետք է սահմանվեին զբոսաշրջային ավտոբուսների որակավորման չափորոշիչները:
 Բացի այդ, Նախագծի 19-րդ կետի 1-ին կետով նախատեսվում է, որ հանձնաժողովը գնահատում է զբոսաշրջային ավտոբուսի համապատասխանությունը որակավորման պայմաններին, սակայն, 2-րդ ենթակետով նախատեսվում է, որ հանձնաժողովը եզրակացություն է տալիս որակավորման պահանջներին զբոսաշրջային ավտոբուսի համապատասխանության մասին: Այս առումով, կրկին անդրադարձ կատարելով հարկ է նկատել, որ Նախագծի ընդունման լիազորող նորմի համաձայն Նախագծով պետք է սահմանվեն զբոսաշրջային ավտոբուսների որակավորման տեխնիկական պահանջները:
2.	Նախագծի 1-ին կետով հաստատվող հավելված 1-ի ընթացակարգի (այսուհետ՝ Ընթացակարգ) Հասկացություններ բաժնի՝
1)	«Կոմիտե» կետում «քաղաքականության իրականացումը» բառերն առաջարկում եմ փոխարինել «քաղաքականությունը» բառով:
2)	«Զբոսաշրջային ավտոբուս» կետում «Օրենքի 26-րդ կետի» բառերն առաջարկում եմ փոխարինել «Օրենքի 3-րդ հոդվածի 1-ին մասի 26-րդ կետի» բառերով:
3)	«Զբոսաշրջային ուղևորափոխադրող» կամ «Հայտատու» կետում «Օրենքի 28-րդ կետի» բառերն առաջարկում եմ փոխարինել «Օրենքի 3-րդ հոդվածի 1-ին մասի 28-րդ կետի» բառերով: Միաժամանակ, նույն կետում և ամբողջ Նախագծում առաջարկում եմ կիրառել կամ «Զբոսաշրջային ուղևորափոխադրող» կամ «Հայտատու» տերմինը, քանի որ վերջիններիս միաժամանակյա կիրառումը կարող է տարընկալում առաջացնել: Այս առումով հարկ է նշել նաև «Նորմատիվ իրավական ակտերի մասին» օրենքի  15-րդ հոդվածի 2-րդ և 4-րդ մասերով սահմանված պահանջները, որոնց համաձայն նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները: Նույն նորմատիվ իրավական ակտում միևնույն հասկացության կամ տերմինի բովանդակությունը տարբեր իմաստներով կրկնվելու դեպքում կիրառվում է հասկացության կամ տերմինի այն բովանդակությունը, որը բխում է տվյալ իրավական ակտի էությունից կամ տվյալ իրավահարաբերությունը կարգավորող իրավունքի սկզբունքներից:
3. Նկատի ունենալով, որ Նախագծով են նախատեսված զբոսաշրջային ավտոբուսի որակավորման դադարման կամ կասեցման հիմքերը, առաջարկում եմ «Վկայականի ժամկետ» կետում «սահմանված հիմքերով» բառերից առաջ լրացնել «սույն ընթացակարգով» բառերը: Միաժամանակ, ինչ վերաբերում է նույն կետով նախատեսվող զբոսաշրջային ավտոբուսի որակավորման կասեցմանն, ապա հարկ է նշել, որ Նախագծի ընդունման լիազորող նորմի համաձայն պետք է սահմանվի որոկավորման վկայականի գործողության դադարման հետ կապված հարաբերությունները և որևէ խոսք չի գնում որոկավորման վկայականի գործողության կասեցման մասին: Նույն առաջարկությունը վերաբերում է նաև Նախագծի 4-րդ գլխին, որի վերնագրի համաձայն հիշյալ գլխով պետք է կարգավորվեն միայն որոկավորման վկայականի գործողության դադարման հետ կապված իրավահարաբերությունները, մինչդեռ, ներառված են նաև որոկավորման վկայականի գործողության կասեցման հետ կապված իրավահարաբերությունների կարգավորում, որոնք իրենցից ներկայացնում են բոլորովին այլ գործընթաց:
Ելնելով վերոգրյալից՝ առաջարկում եմ վերանայել Նախագծով կարգավորվող հարաբերությունները՝ համապատասխանեցնելով լիազորող նորմի պահանջներին: 
4.	Նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ և 4-րդ մասերով սահմանված պահանջներն առաջարկում եմ Նախագծում կիրառվող «սույն կարգի» և «սույն հավելված 1-ի» բառերը փոխարինել «սույն ընթացակարգի» բառերով:
Նույն առաջարկությունը վերաբերում է նաև Նախագծի 8-րդ կետում կիրառվող «հայտատու» և «ուղևորափոխադրող» տերմիններին:
5.	Հաշվի առնելով ՀՀ քաղաքացիական օրենսգրքի 58-րդ հոդվածով, ինչպես նաև «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 3-րդ հոդվածով սահմանված պահանջները, համաձայն որոնց իրավաբանական անձն ունի իր անվանումը, որը ցուցում է պարունակում նրա կազմակերպական-իրավական ձևի մասին, որը կիրառվում է իրավաբանական անձի գրանցման համար, իսկ անհատ ձեռնարկատիրոջ համար՝ անուն, ազգանուն, պետական հաշվառման համար, առաջարկում եմ Նախագծի 7.1-րդ կետում «հայտատուի անվանումը՝» բառերը փոխարինել «հայտատու՝» բառով, քանի որ Նախագծի համաձայն հայտատուն կարող է հանդես գալ և՛ որպես իրավաբանական անձ և՛ որպես անհատ ձեռնարկատեր:
Միաժամանակ, հաշվի առնելով, որ Նախագծի 7.1-րդ-7.6-րդ կետերը համարվում են Նախագծի 7-րդ կետի ենթակետեր, ինչպես նաև «Նորմատիվ իրավական ակտերի մասին» օրենքի 14-րդ հոդվածի 5-րդ մասով սահմանված պահանջը, որի համաձայն ենթաօրենսդրական նորմատիվ իրավական ակտերում կետերը կարող են բաժանվել միայն համարակալված ենթակետերի, առաջարկում եմ «7.1, 7.2, 7.3, 7.4, 7.5, 7.6» թվերը փոխարինել «1), 2), 3), 4), 5), 6)» թվերով:
6.	Նախագծի 8-րդ կետի 5-րդ ենթակետում «նման» բառն առաջարկում եմ փոխարինել «սույն ենթակետում նշված» բառերով, քանի որ խոսքը վերաբերում է նույն ենթակետով նախատեսված զբոսաշրջային ավտոբուսի վերասարքավորմանը, ինչպես նաև հաշվի առնելով «Նորմատիվ իրավական ակտերի մասին» օրենքի 17-րդ հոդվածի 5-րդ մասով սահմանված պահանջը, համաձայն որի՝ արգելվում է կատարել անորոշ հղումներ, մասնավորապես միևնույն ակտի այլ մասերին հղումներ կատարելիս չեն կարող առանձին կիրառվել «վերոհիշյալ», «վերոգրյալ», «նախկինում նշված», «նման», «սրանով», «նշված», «սույնում», «սույնով» բառերը: Նույն առաջարկությունը վերաբերում է նաև ամբողջ Նախագծում կիրառված «նման», «նշված» բառերին:
7.	Նախագծում «Ոչ էական թերություններ» և «Ոչ էական թերություն չի համարվում» պարբերություններ առաջարկում եմ համարակալել համապատասխանաբար 14-րդ և 15-րդ կետերով:
8.	Նախագծի 14-րդ կետով նախատեսվում է, որ «Հայաստանի Հանրապետության կառավարության 2025 թվականի ------------ի ----ի N -----Ն որոշմամբ սահմանված պահանջներին զբոսաշրջային ավտոբուսի համապատասխանության գնահատման նպատակով Կոմիտեն ձևավորում է Հանձնաժողով և նրա անդամների կազմից նշանակում Հանձնաժողովի նախագահ»: Սակայն, պարզ չէ, թե ինչ որոշման և ինչ պահանջների մասին է խոսքը: Եթե խոսքը վերաբերում է նրան, թե ՀՀ կառավարության որոշմամբ պետք է սահմանվի Կոմիտեի կողմից ձևավորվող հանձնաժողովի հետ կապված կարգավորումներ, ապա նշեմ, որ Նախագծի 17-րդ կետով նախատեսվում է, որ Հանձնաժողովի կազմը սահմանվում է Հայաստանի Հանրապետության էկոնոմիկայի նախարարի հրամանով: Հետևաբար, առաջարկում եմ հստակեցնել վերոհիշյալ իրավական ակտերի ընդունող պետական կառավարման մարմինը:
9.	Նախագծի 17-րդ կետում կրկնվող «սույն» բառն առաջարկում եմ հանել:
[bookmark: _Hlk200619726]10.	Նախագծի 18-րդ կետում «Սույն ենթաօրենսդրական ակտի իմաստով» բառերն առաջարկում եմ փոխարինել «Սույն ընթացակարգի իմաստով» բառերով: Միաժամանակ, նույն կետում «Նշված յուրաքանչյուր կազմակերպությունից կարող է ընդգրկվել առավելագույնը մեկ ներկայացուցիչ» բառերն առաջարկում եմ հանել, քանի որ Նախագծի  17-րդ կետում հստակ նախատեսվում են ներկայացուցիչների քանակը:
11.	Նախագծի 19-րդ կետում և ամբողջ Նախագծում կիրառվում են «որակավորման պայմաններ» և «որակավորման պահանջներ» ձևակերպումներ, որոնց վերաբերյալ հարկ է հաշվի առնել «Նորմատիվ իրավական ակտերի մասին» օրենքի 15-րդ հոդվածի 2-րդ և 4-րդ մասերով սահմանված պահանջները, համաձայն որոնց՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները: Նույն նորմատիվ իրավական ակտում միևնույն հասկացության կամ տերմինի բովանդակությունը տարբեր իմաստներով կրկնվելու դեպքում կիրառվում է հասկացության կամ տերմինի այն բովանդակությունը, որը բխում է տվյալ իրավական ակտի էությունից կամ տվյալ իրավահարաբերությունը կարգավորող իրավունքի սկզբունքներից:
12.	Նախագծի 23-րդ կետում «Հանձնաժողովի կողմից որոշումներն ընդունվում են հանձնաժողովի նիստին մասնակցած անդամների ձայների թվի պարզ մեծամասնությամբ» նախադասությունն առաջարկում եմ հանել, քանի որ վերջինս կրկնվում է:
[bookmark: _Hlk200620177]13.	Նախագծի 29-րդ կետի երկրորդ նախադասությունում «ժամկետի ավարտը» բառերից հետո առաջարկում եմ լրացնել «և ենթակա չեն հետագայում վերաորակավորման որպես զբոսաշրջային ուղևորափոխադրող ավտոբուս» բառերով, իսկ վերջին՝ «Նման Զբոսաշրջային ավտոբուսը ենթակա չէ վերաորակավորման, իսկ համապատասխան վկայականի ժամկետը ենթակա չէ երկարաձգման կամ։» նախադասությունն առաջարկում եմ հանել:
14.	Նախագծի 30-րդ կետի առկայության անհրաժեշտությունը բացակայում է, քանի որ հիշյալ կետով կարգավորվող հարաբերությունը նախատեսված է Նախագծի 29-րդ կետով:
15.	 Նախագծի 41-րդ կետի 2-րդ ենթակետի «ա» պարբերությունում առաջարկում եմ հստակ նշել այն սահմանված ժամկետը, որի ավարտից հետո զբոսաշրջային ավտոբուսը 20 աշխատանքային օրվա ընթացքում Հայաստանի Հանրապետության օրենսդրությամբ սահմանված կարգով չի անցել պարտադիր տեխնիկական զննությունը և, որի հետևանքով Կոմիտեն իր որոշմամբ դադարեցնում է զբոսաշրջային ավտոբուսի որակավորման վկայականի գործողությունը:
Նույն կետի «գ» ենթակետով նախատեսվում է, որ Կոմիտեն իր որոշմամբ դադարեցնում է զբոսաշրջային ավտոբուսի որակավորման վկայականի գործողությունը նաև, եթե լրացուցիչ գնահատման արդյունքներով ստացել է «0» գնահատական՝ արտաքին տեսքի կամ ուղևորասրահի բաղադրիչների գծով՝ հաստատված չափորոշիչներով սահմանված նվազագույն շեմից էականորեն շեղման պատճառով։ Սակայն պարզ չէ, թե որոնք են այն հաստատված չափորոշիչները, որոնց սահմանված շեմից էականորեն շեղման պատճառով զբոսաշրջային ավտոբուսը «0» գնահատական է ստանալու: Արդյոք խոսքը վերաբերում է Նախագծի 27-29-րդ կետերով նախատեսված չափորոշիչներին, թե՛ Հավելված 2-ով նախատեսված չափորոշիչներին, թե՛ Նախագծի «Հասկացություններ» բաժնի «Որակավորում» կետով նախատեսված Կոմիտեի կողմից հաստատվող չափորոշիչներին: Այդ առումով, նկատի ունենալով «Նորմատիվ իրավական ակտերի մասին» օրենքի 17-րդ հոդվածի 2-րդ մասով սահմանված պահանջը, համաձայն որի՝ հղումներ են կիրառվում, երբ նորմատիվ իրավական ակտերում անհրաժեշտ է ընդգծել նորմատիվ իրավական այլ ակտերին կամ դրանց առանձին դրույթներին փոխադարձ կապը, առաջարկում եմ հստակ հղում կատարել այն իրավական ակտի համապատասխան դրույթին, որի հաստատված չափորոշիչներով են առաջնորդվելու զբոսաշրջային ավտոբուսի գնահատման համար: Բացի այդ, հստակեցման կարիք ունի էականորեն շեղման պատճառով ձևակերպումը, մասնավորապես՝ որն է էականորեն այն շեղումը, գնահատման ինչ գործիքակազմ կամ սանդղակի չափման միավոր է կիրառվելու զբոսաշրջային ավտոբուսի արտաքին տեսքը կամ ուղևորասրահը գնահատելու համար:
Միաժամանակ, նույն կետի 2-րդ ենթակետում «ա), բ), գ)» պարբերությունների վերաբերյալ հարկ է նկատել «նորմատիվ իրավական ակտերի մասին» օրենքի 14-րդ հոդվածի 5-րդ մասով սահմանված պահանջը, համաձայն որի՝ պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	







Ընդունվել է



















Ընդունվվել է


















Ընդունվել է




























Ընդունվել է





















Ընդունվել է











Ընդունվել է մասնակի


















































Ընդունվել է 

























Ընդունվել է





















Ընդունվել է





























Ընդունվել է

	
9. ՀՀ ֆինանսների նախարարություն
	09․06․2025թ

	
	N 01/11-1/12646-2025 

	
	
Ի պատասխան Ձեր սույն թվականի մարտի 22-ի N 01/11312-2025 գրության` ՀՀ ֆինանսների նախարարությունն ուսումնասիրել է «Զբոսաշրջային ավտոբուսի որակավորման կարգը, ընթացակարգը, չափանիշները, վկայականի և նշանի ձևերը հաստատելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:

	
Ընդունվել է

	

10. 	Շրջակա միջավայրի նախարարություն
	09․06․2025թ 

	
	N 1/16.9/6048-2025

	
	Ի պատասխան Ձեր 2025 թվականի մայիսի 22-ի N 01/11312 գրության՝ հայտնում եմ, որ շրջակա միջավայրի նախարարությունը «Զբոսաշրջային ավտոբուսի որակավորման կարգը, ընթացակարգը, չափանիշները, վկայականի և նշանի ձևերը հաստատելու մասին» Կառավարության որոշման նախագծի վերաբերյալ դիտողություններ և առաջարկություններ չունի։
Միևնույն ժամանակ, հաշվի առնելով 2026 թվականին ՄԱԿ-ի «Կենսաբանական բազմազանության մասին» կոնվենցիայի կողմերի 17-րդ համաժողովի (COP17) Երևանում անցկացնելու հանգամանքը, առաջարկում եմ աշխատանքներ տանել զբոսաշրջության ոլորտում գործունեություն իրականացնող կազմակերպությունների հետ՝ զբոսաշրջային ավտոբուսների դիզայնում COP17-ի պաշտոնական տարբերանշանը արտացոլելու նպատակով։ 

	Ընդունվել է մասնակի
Առաջարկությունը կդիտարկվի 

	
11. Աշխատանքի և սոցիալական հարցերի նախարարություն
	09․06․2025թ 

	
	
N ՆՄ/ԳԽ-2/15758-2025

	












	
«Զբոսաշրջային ավտոբուսի որակավորման կարգը, ընթացակարգը, չափանիշները, վկայականի և նշանի ձևերը հաստատելու մասին» ՀՀ կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։
	

Ընդունվել է 

	
12. Պետական եկամուտների կոմիտե
	12․06․2025թ  

	
	N 01/3-4/35629-2025

	
	


Հայաստանի Հանրապետության պետական եկամուտների կոմիտեն քննարկել է «Զբոսաշրջային ավտոբուսի որակավորման կարգը, ընթացակարգը, չափանիշները, վկայականի և նշանի ձևերը հաստատելու մասին» ՀՀ կառավարության որոշման նախագիծը, որի վերաբերյալ առաջարկվում է զբոսաշրջային ուղևորափոխադրողներին զբոսաշրջային ավտոբուսի որակավորման հավաստագիր տրամադրելու համար նախագծով հաստատված Հավելված 1-ով սահմանել հարկային մարմնի կողմից վերահսկվող եկամուտների գծով ժամկետանց պարտավորություններ չունենալու պարտադիր պայման:
	Չի ընդունվել

Կոմիտեն նպատակահարմար չի գտնում սահմանել նման սահմանափակում զբոսաշրջային ավտոբուսների որակավորման պայմաններում՝ հաշվի առնելով, որ հայտատուի կողմից առկա ժամկետանց պարտավորություններն իրավական առումով առնչություն չունեն որակավորման գործընթացին։
Միևնույն ժամանակ, որակավորում անցած զբոսաշրջային ավտոբուսները լինելու են «Պետական տուրքի մասին» օրենքի 19.2-րդ հոդվածի 5-րդ մասի 1-ին կետի «ա» ենթակետի պահանջների դաշտում, ինչը նշանակում է, որ գործընթացի այս փուլում լրացուցիչ սահմանափակման կիրառումն անիմաստ և իրավաչափությունից դուրս կլինի:

	
13. ՀՀ տարածքային կառավարման և ենթակառուցվածքների նախարարություն
	04․06․2025թ  

	
	N ԴԽ/25․2/17542-2025

	
	«Զբոսաշրջային ավտոբուսի որակավորման կարգը, ընթացակարգը, չափանիշները, վկայականի և նշանի ձևերը հաստատելու մասին» ՀՀ կառավարության որոշման նախագծի վերաբերյալ Տարածքային կառավարման և ենթակառուցվածքների նախարարությունն ունի հետևյալ առաջարկությունները։
1․Որոշման նախագծով հաստատվող Հավելված 1-ում «Զբոսաշրջային ուղևորափոխադրող» կամ «Հայտատու» հասկացությունը առաջարկում ենք հանել, քանի որ «Տրանսպորտի մասին» օրենքով սահմանված է «փոխադրող» հասկացությունը․
2․ Հավելված 1-ի 5-րդ կետում «զբոսաշրջային ուղևորափոխադրողը (այսուհետ՝ հայտատու)» բառերը փոխարինել «զբոսաշրջային ավտոբուսներով ուղևորափոխադրումներ իրականացնող իրավաբանական անձ կամ անհատ ձեռնարկատեր (այսուհետ՝ հայտատու)» բառերով։ Նախագծի ամբողջ տեքստում «Զբոսաշրջային ուղևորափոխադրող» բառերը փոխարինել «հայտատու» բառով՝ իր հոլովաձևերով․
3․Հավելված 1-ի «տեխնիկական զննություն» հասկացությունը սահմանելու անհրաժեշտություն չկա, քանի որ «Ճանապարհային երթևեկության անվտանգության ապահովման մասին» օրենքով արդեն իսկ կանոնակարգված է տրանսպորտային միջոցների տեխնիկական զննության իրականացման գործընթացը․
[bookmark: _Hlk202949978]4․8-րդ կետի 5-րդ ենթակետում և Հավելված 2-ի 23-րդ կետում հստակեցնել «լիազոր մարմին» հասկացությունը, նշելով լիազոր մարմնի անվանումը, քանի որ նախագծում այն սահմանված չէ։ Միաժամանակ նույն կետերում «վերասարքավորված ավտոբուս» բառերը փոխարինել «հաշմանդամություն ունեցող անձանց համար մատչելի կամ հարմարեցված ԳՕՍՏ 30478-96 ստանդարտի պահանջներին համապատասխանող ավտոբուսներ» բառերով․
5․Հավելված 1-ի 29-րդ կետի վերջին նախադասությունն անավարտ է․
6․ Հավելված 1-ի 29-րդ և 30-րդ կետերը բովանդակային կրկնվում են․
[bookmark: _Hlk202950484]7․ Հավելված 1-ում սահմանել, որ զբոսաշրջային ավտոբուսները պետք է համապատասխանեն «Անվավոր տրանսպորտային միջոցների անվտանգության մասին» ՄՄ ՏԿ 018/2011 տեխնիկական կանոնակարգի պահանջին․
8․ Հավելված 2-ի վերնագիրը համապատասխանեցնել ՀՀ կառավարության որոշման նախագծի 2-րդ կետին։ Հավելված 2-ի աղյուսակի 18-րդ կետում բացակայում է որևէ նշում․ 
9․ Հավելված 3-ի վերնագիրը համապատասխանեցնել ՀՀ կառավարության որոշման նախագծի 4-րդ կետին․
10․ Հավելված 4-ի վերնագիրը համապատասխանեցնել ՀՀ կառավարության որոշման նախագծի 5-րդ կետին, ինչպես նաև հավելված 4-ում ներկայացնել վկայականի ձևի չափերը․
11․ Որոշման հավելվածները համապատասխանեցնել 25․02․2021թ․ N 252-Լ որոշմամբ հաստատված Կառավարության աշխատակարգի 78-րդ կետի պահանջներին։
	





Չի ընդունվել
Սույն որոշման նախագիծը ներկայացվում է «Զբոսաշրջության մասին» օրենքի համապատասխան դրույթի հիման վրա։




Չի ընդունվել
Հայտատու կամ զբոսաշրջային ուղևորափոխադրող հասկացությունը չի հանվել




Չի ընդունվել
Նշված օրենքում հասկացության սահմանումը առկա չէ 







Ընդունվել է








Ընդունվել է

Ընդունվել է մասնակի
Կետերը խմբագրվել են կրկնությունից խուսափելու նպատակով։ 

Ընդունվել է


Ընդունվել է



Ընդունվել է


Ընդունվել է



	
14. ՀՀ արդարադատության նախարարություն
	04.08.2025թ․ 

	
	N /27.0.01/34380-2025

	
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Զբոսաշրջային ավտոբուսների որակավորման տեխնիկական պահանջները, նկարագրերը, որակավորման ընթացակարգը, չափորոշիչները, որակավորման վկայականի ու նշանի ձևերը, որակավորման վկայականի ժամկետը, վկայականի տրամադրման կարգը, որակավորման դադարման հիմքերը սահմանելու մասին» Հայաստանի Հանրապետության կառավարության որոշման նախագծի վերաբերյալ 
«Զբոսաշրջային ավտոբուսների որակավորման տեխնիկական պահանջները, նկարագրերը, որակավորման ընթացակարգը, չափորոշիչները, որակավորման վկայականի ու նշանի ձևերը, որակավորման վկայականի ժամկետը, վկայականի տրամադրման կարգը, որակավորման դադարման հիմքերը սահմանելու մասին» Հայաստանի Հանրապետության կառավարության որոշման  նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի վերնագրի և լիազորող նորմի համաձայն՝ նախատեսվում է սահմանել նաև զբոսաշրջային ավտոբուսների որակավորման չափորոշիչները, մինչդեռ, Նախագծի հավելվածներով նշված չափորոշիչները չեն սահմանվում։ Հաշվի առնելով նշվածը՝ Նախագիծն անհրաժեշտ է լրամշակել՝ նախատեսելով նաև զբոսաշրջային ավտոբուսների որակավորման չափորոշիչների վերաբերյալ կարգավորումներ։ Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 12-րդ հոդվածի 1-ին մասի կարգավորումը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը։
Նույն դիտարկումը վերաբերում է նաև Նախագծի վերնագրով և լիազորող նորմով նախատեսվող որակավորման դադարման հիմքերը սահմանելուն, որի վերաբերյալ կարգավորումներ թեև նախատեսված են Հավելված 1-ի 3-4-րդ գլուխներում, սակայն Հավելված 1-ի վերնագրում արտացոլված չեն, ուստի, Հավելված 1-ի վերնագիրն անհրաժեշտ է խմբագրել՝ համապատասխանեցնելով բովանդակությանը։ Այս առումով առաջարկում ենք Հավելված 1-ի վերնագիրը շարադրել հետևյալ խմբագրությամբ՝ «ԶԲՈՍԱՇՐՋԱՅԻՆ ԱՎՏՈԲՈՒՍՆԵՐԻ ՈՐԱԿԱՎՈՐՄԱՆ ԸՆԹԱՑԱԿԱՐԳԸ ԵՎ ՈՐԱԿԱՎՈՐՄԱՆ ԴԱԴԱՐՄԱՆ ՀԻՄՔԵՐԸ»։
2. Նախագծի նախաբանում օրենքի բառից առաջ «ՀՀ» հապավումն առաջարկում ենք հանել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի կարգավորումը։
3. Նախագծի 5-րդ կետում «սույն որոշումն ուժի մեջ է մտնելուց 6 ամսվա ընթացքում» բառերն անհրաժեշտ է փոխարինել «սույն որոշումն ուժի մեջ մտնելուց հետո 6 ամսվա ընթացքում» բառերով։ 
4. Նախագծի 7-րդ կետի համաձայն՝ Սույն որոշման հավելված 1-ի 26-րդ կետն ուժի մեջ է մտնում 2030 թվականի հունվարի 1-ից։
Նշված կարգավորումն անհրաժեշտ է վերանայել, քանի որ Նախագծի հավելված 1-ի 26-րդ կետով նախատեսվող դրույթը վերաբերում է հանձնաժողովի կողմից դրական եզրակացության դեպքում հայտը բավարարելու, զբոսաշրջային ավտոբուսին որակավորում շնորհելու մասին որոշման ընդունմանը և որակավորման վկայականի տրամադրմանը և ուղղակիորեն կապված է հավելված 1-ի նախորդող կետերի բովանդակության հետ՝ հանդիսանալով վերջինների տրամաբանական շարունակությունը։ Հետևաբար, 26-րդ կետի՝ որպես առանձին դրույթի՝ 2030 թվականին ուժի մեջ մտնելու նպատակն անհասկանալի է։ 
Հաշվի առնելով վերոգրյալը՝ Նախագծի 7-րդ կետում անհրաժեշտ է հստակ հղում կատարել հավելված 1-ի այն դրույթին կամ դրույթներին, որոնցով նախատեսվող կարգավորումները վերաբերում են 2030 թվականի հունվարի 1-ից սկսած առաջացող իրավահարաբերություններին։ 
Միաժամանակ, առաջարկում ենք Նախագծի 6-րդ և 7-րդ կետերով նախատեսվող կարգավորումները միավորել, հակառակ պարագայում ըստ 6-րդ կետի ստացվում է, որ որոշումն ուժի մեջ է մտնում 2025 թվականի սեպտեմբերի 1-ից՝ առանց բացառությունների:
Միաժամանակ ուժի մեջ մտնելու ժամկետի հետ կապված անհրաժեշտ է նկատի ունենալ «Նորմատիվ իրավական ակտերի մասին» օրենքի 23-րդ հոդվածի պահանջները, որոնց համաձայն՝ Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից: Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
5. Նախագծի հավելված 1-ի (այսուհետ՝ Հավելված 1) վերնագրում «ԱՎՏՈԲՈՒՍԻ» բառն անհրաժեշտ է փոխարինել «ԱՎՏՈԲՈՒՍՆԵՐԻ» բառով՝ նկատի ունենալով «Զբոսաշրջության մասին» օրենքի (այսուհետ՝ Օրենք) 16-րդ հոդվածի 3-րդ մասի կարգավորումը և Նախագծի վերնագիրը։ Նույնը վերաբերում է նաև Հավելված 1-ի  1-ին կետին։
6. Հավելված 1-ի գլուխներն անհրաժեշտ է համարակալել արաբական թվանշաններով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջը։
7. Հավելված 1-ի 2-րդ կետից հետո սահմանվող հասկացություններն անհրաժեշտ է համարակալել՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, որոնց համաձայն՝ Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով: 
8. Հավելված 1-ում սահմանվում են «Գնահատող հանձնաժողով», «Որակավորում» հասկացությունները, որոնցում «սահմանված չափորոշիչներին համապատասխան», «հաստատված չափորոշիչներին համապատասխան» ձևակերպումները հստակեցման կարիք ունեն՝ նկատի ունենալով, որ Նախագծի վերնագրով և լիազորող նորմով նախատեսվում է զբոսաշրջային ավտոբուսների որակավորման չափորոշիչների սահմանում, սակայն Նախագծի բովանդակության մեջ այդ չափորոշիչները բացակայում են։ Նույնը վերաբերում է նաև Հավելված 1-ի 41-րդ կետի 2-րդ ենթակետի «գ» պարբերությանը։
9. [bookmark: _Hlk206065579]Հավելված 1-ում  «Գնահատող հանձնաժողով» սահմանման մեջ առաջարկում ենք «սահմանված չափորոշիչներին» բառերից հետո լրացնել «, տեխնիկական պահանջներին» բառերը՝ համապատասխանեցնելով «Որակավորում» սահմանման բովանդակությանը։
10. Հավելված 1-ում «Զբոսաշրջային ավտոբուս» հասկացության սահմանումը կիսատ է և ամփոփ միտք չի արտահայտում։ Նույն դիտողությունը վերաբերում է նաև Հավելված 1-ի 29-րդ կետի երկրորդ նախադասությանը։
11. Հավելված 1-ով սահմանվում է՝ «Զբոսաշրջային ուղևորափոխադրող» կամ «Հայտատու» – իրավաբանական անձ կամ անհատ ձեռնարկատեր, որը Զբոսաշրջային ավտոբուսներով իրականացնում է ոչ կանոնավոր զբոսաշրջային ուղևորափոխադրումներ՝ համաձայն Օրենքի 3-րդ հոդվածի 1-ին մասի 28-րդ կետի։
Այս առումով հարկ է նշել, որ «Հայտատու» հասկացությունը չի համապատասխանում վերոնշյալ սահմանմանը՝ հաշվի առնելով ինչպես Օրենքի 3-րդ հոդվածի 1-ին մասի 28-րդ կետի կարգավորումը, այնպես էլ նկատի ունենալով այն հանգամանքը, որ Հավելված 1-ի կարգավորումների համատեքստում «Հայտատուն» այն իրավաբանական անձն է կամ անհատ ձեռնարկատերը, ով համապատասխան հայտով դիմում է Զբոսաշրջության կոմիտե (այսուհետ՝ Կոմիտե) որակավորման վկայական ստանալու նպատակով։ Այսինքն, Հայտատուն զբոսաշրջային ավտոբուսի որակավորման վկայական ստանալուց հետո նոր ձեռք է բերում ոչ կանոնավոր զբոսաշրջային ուղևորափոխադրումներ կատարելու իրավունք։
Հաշվի առնելով վերոգրյալը՝ առաջարկում ենք «Հայտատու» հասկացությունը նախատեսել առանձին սահմանմամբ։  
12. Հավելված 1-ի հասկացություններում սահմանվում է՝ «Տեխնիկական զննություն» – իրավասու մարմինների կամ հաստատությունների կողմից իրականացվող ընթացակարգ, որի շրջանակում իրականացվում է Զբոսաշրջային ավտոբուսի տեխնիկական վիճակի ստուգում՝ ճանապարհային անվտանգության նորմերին համապատասխանությունն ապահովելու նպատակով:
[bookmark: 198865_32][bookmark: 199297_32][bookmark: _Hlk206066083]Վերը նշված սահմանումը չի համապատասխանում «Ճանապարհային երթևեկության անվտանգության ապահովման մասին» օրենքի 15-րդ հոդվածի 4-րդ մասին, որի համաձայն՝ Տեխնիկական զննությունն իրականացնում են տրանսպորտային միջոցի տեխնիկական զննության գործունեության լիցենզիա ունեցող կազմակերպությունները (․․․)։ Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 9-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:
13. [bookmark: _Hlk206066190]Հավելված 1-ում «Զբոսաշրջային երթուղի» հասկացությունը սահմանվում է՝ զբոսաշրջային գրավչություն ներկայացնող օբյեկտներ, վայրեր և ռեսուրսներ միավորող նախապես հաստատված ուղի, որով նախատեսվում է զբոսաշրջիկների կազմակերպված տեղափոխում: Նշված սահմանումն անհրաժեշտ է համապատասխանեցնել Օրենքի 3-րդ հոդվածի 1-ին մասի 27-րդ կետի կարգավորմանը, որի համաձայն՝ զբոսաշրջային երթուղին սահմանվում է որպես զբոսաշրջային գրավչության օբյեկտներ և վայրեր միավորող երթուղի։ 
14. [bookmark: _Hlk206066289]Հավելված 1-ում «Վկայականի ժամկետ» հասկացությունը սահմանվում է որպես «Կոմիտեի կողմից սահմանված և վկայականում նշված գործողության տևողություն (․․․)»։ Նշված ձևակերպումը հակասում է Օրենքի 16-րդ հոդվածի 3-րդ մասին, ինչպես նաև Նախագծի բովանդակությանը, որոնց համաձայն՝ որակավորման վկայականի ժամկետը սահմանում է Կառավարությունը։
15. Հավելված 1-ի 6-րդ կետի 1-ին ենթակետում անհրաժեշտ է վերանայել «սույն ընթացակարգի 6-րդ կետով» հղումը՝ նկատի ունենալով, որ Հավելված 1-ի 6-րդ կետով փաստաթղթեր նախատեսված չեն։ Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 17-րդ հոդվածի 4-րդ մասի կարգավորումը, որի համաձայն՝ հղումները կատարվում են հստակ և ուղղակի:
16. Հավելված 1-ի 7-րդ կետի 1-ին ենթակետում «հաշվառման» բառից հետո անհրաժեշտ է հանել «(գրանցման)» բառը՝ նկատի ունենալով, որ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 25-րդ հոդվածի 1-ին մասի 1-ին կետի համաձայն՝ պետական հաշվառման գրանցամատյանում գրառվում է անհատ ձեռնարկատեր հաշվառված անձի պետական հաշվառման համարը։
17. Հավելված 1-ի 7-րդ կետի 5-րդ ենթակետի համաձայն՝ հայտում պարտադիր նշվում են՝ (․․․) Զբոսաշրջային ավտոբուսի վերջին տեխնիկական զննության անցկացման ամսաթիվը և վկայագիր տրամադրած իրավասու մարմնի անվանումը։ 
[bookmark: _Hlk206066718]Վերը նշված դրույթում «վկայագիր տրամադրած իրավասու մարմնի» ձևակերպումն անհրաժեշտ է վերանայել և համապատասխանեցնել «Ճանապարհային երթևեկության անվտանգության ապահովման մասին» օրենքի 15-րդ հոդվածի 4-րդ և 6-րդ մասերին, որի համաձայն՝ Տեխնիկական զննությունն իրականացնում են տրանսպորտային միջոցի տեխնիկական զննության գործունեության լիցենզիա ունեցող կազմակերպությունները (․․․)։ Տեխնիկական զննություն իրականացրած լիցենզավորված անձը տրանսպորտային միջոցի սեփականատիրոջը կամ նրա ներկայացուցչին տրամադրում է Հայաստանի Հանրապետության կառավարության սահմանած նմուշի արատորոշման քարտ։
Այս առումով անհրաժեշտ է հաշվի առնել «Նորմատիվ իրավական ակտերի մասին» օրենքի 9-րդ հոդվածի 2-րդ մասի կարգավորումը։
18. Հավելված 1-ի 8-րդ կետի 1-ին ենթակետում «Հայաստանի Հանրապետության» բառերից հետո անհրաժեշտ է լրացնել «արդարադատության նախարարության» բառերը, ինչպես նաև հստակեցնել, թե իրավաբանական անձանց պետական ռեգիստրի գործակալության կողմից տրվող քաղվածքն ի՞նչ տեղեկություններ է ներառելու։
19. Հավելված 1-ի 8-րդ կետի 5-րդ ենթակետի վերջին նախադասությունն անհրաժեշտ է վերանայել, քանի որ Հավելված 1-ի 26-րդ կետում վերասարքավորման վերաբերյալ կարգավորում առկա չէ։ 
20. [bookmark: _Hlk206067016]Հավելված 1-ի 3-րդ գլխի վերնագիրն անհրաժեշտ է համապատասխանեցնել նույն գլխի բովանդակությանը։ Մասնավորապես 3-րդ գլուխը վերնագրված է՝ «ՈՐԱԿԱՎՈՐՄԱՆ ՇՆՈՐՀՈՒՄԸ», սակայն բովանդակության մեջ ներառված են նաև որակավորման վկայականի ժամկետների և գործողության դադարման վերաբերյալ դրույթներ։ Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 14-րդ հոդվածի 10-րդ մասի կարգավորումը, որի համաձայն՝ Նորմատիվ իրավական ակտի բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: 
21. Հավելված 1-ի 9-րդ կետում առաջարկում ենք «որակավորման գործընթացը շարունակելու» բառերը փոխարինել «հայտը ընդունելու» մասին բառերով, իսկ «հայտը մերժելու» բառերը փոխարինել «հայտի ընդունումը մերժելու» բառերով։ 
22. Հավելված 1-ի 10-րդ կետի 1-3-րդ ենթակետերի համաձայն՝ 
«10․ Ուսումնասիրման արդյունքում Կոմիտեն մերժում է հայտը, եթե՝
1) բացակայում է սույն ընթացակարգի 7-րդ և 8-րդ կետերով նախատեսված փաստաթղթերից կամ տեղեկություններից առնվազն մեկը.
2) սույն ընթացակարգի 12-րդ կետում նշված դեպքում հայտատուն սահմանված ժամկետում չի վերացրել թերությունները.
3) ներկայացված փաստաթղթերը չեն համապատասխանում Հայաստանի Հանրապետության օրենսդրությանը»:
Այս առումով հարկ է նշել, որ Հավելված 1-ի 10-րդ կետի 1-ին ենթակետով նախատեսվող դրույթը հակասում է Հավելված 1-ի 12-րդ կետի բովանդակությանը, քանի որ 10-րդ կետի 1-ին ենթակետի համաձայն՝ ընթացակարգի 7-րդ և 8-րդ կետերով նախատեսված փաստաթղթերից կամ տեղեկություններից առնվազն մեկի բացակայությունը հայտը մերժելու հիմք է, մինչդեռ, 12-րդ կետի երկրորդ նախադասության համաձայն՝ հայտատուին հնարավորություն է տրվում սահմանված ժամկետում ներկայացնել «բացակայող փաստաթղթերը»։ 
Այս առումով անհրաժեշտ է հաշվի առնել «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
Միաժամանակ, Հավելված 1-ի 10-րդ կետի 1-ին ենթակետում անհրաժեշտ է հստակեցնել «ներկայացված փաստաթղթերը չեն համապատասխանում Հայաստանի Հանրապետության օրենսդրությանը» ձևակերպումը՝ նկատի ունենալով, որ «օրենսդրությունը» լայն հասկացություն է։
23. Հավելված 1-ի 11-րդ կետից սկսած «Հայտատու» բառն անհրաժեշտ է փոխարինել «հայտատու» բառով՝ նկատի ունենալով Հավելված 1-ի 5-րդ կետում փակագծերում նշված կրճատ տարբերակը։
24. Հավելված 1-ի 12-րդ կետի համաձայն՝ Հայտում կամ ներկայացված փաստաթղթերում սույն ընթացակարգի 13-րդ կետով սահմանված չափանիշներին համապատասխանող ոչ էական բնույթի թերությունների (վրիպակների, ոչ իրավաբանական անճշտությունների կամ այլ նմանատիպ բացթողումների) առկայության դեպքում Կոմիտեն, հայտը ստանալուց հետո 2 (երկու) աշխատանքային օրվա ընթացքում, տեղեկացնում է Հայտատուին այդ մասին՝ հաղորդագրություն ուղարկելով վերջինիս կողմից Հարթակի միջոցով տրամադրված էլեկտրոնային փոստի հասցեին։ Տեղեկացման մեջ Հայտատուին առաջարկվում է նշված թերությունները վերացնել կամ ներկայացնի բացակայող փաստաթղթերը՝ հաղորդագրությունն սույն կետով սահմանված էլեկտրոնային փոստի հասցեով ուղարկելուց հետո հինգ աշխատանքային օրվա ընթացքում։ 
Այս առումով հարկ է նշել, որ Հավելված 1-ի 9-րդ կետով նախատեսվող կարգավորման համաձայն՝ Կոմիտեն հայտն ստանալուց հետո երեք աշխատանքային օրվա ընթացքում ուսումնասիրում է հայտը, ուստի Հավելված 1-ի 12-րդ կետում նշված «հայտը ստանալուց հետո 2 (երկու) աշխատանքային օրվա ընթացքում» ոչ էական բնույթի թերությունների մասին հայտատուին տեղեկացնելու վերաբերյալ կարգավորումը հակասում է Հավելված 1-ի 9-րդ կետի բովանդակությանը։ 
Հաշվի առնելով վերոգրյալը՝ անհրաժեշտ է շտկել Հավելված 1-ի հիշյալ կետերի միջև առկա անհամապատասխանությունը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը։
Միաժամանակ, նկատի ունենալով Հավելված 1-ի 12-րդ կետում նշված թերությունների շտկման համար հայտատուին տրամադրվող հինգ աշխատանքային օր ժամկետը՝ անհրաժեշտ է նախատեսել դրույթ, որի համաձայն Հավելված 1-ի 9-րդ կետում նշված ժամկետը կասեցվում է Հավելված 1-ի 12-րդ կետում նշված դեպքում։
25. Հավելված 1-ի 13-րդ կետով նախատեսվող կարգավորումներն ամբողջությամբ անհրաժեշտ է վերանայել՝ հաշվի առնելով վերջինների ոչ միանշանակ ընկալվող շարադրանքը և անորոշ ձևակերպումները։ Մասնավորապես, հստակեցման կարիք ունեն «փաստաթղթերի իրավական վավերացիա», «փոխանցման պահին տեղաշարժված կցորդ», «անարդար առավելություն» և նման այլ ձևակերպումները։ Անհասկանալի է նաև, թե ինչպե՞ս կարող է փաստաթղթում ստորագրության բացակայության հանգամանքը դիտարկվել որպես ոչ էական թերություն, եթե անստորագիր ներկայացված փաստաթուղթն արդեն իսկ իրավական ուժ չունի, կամ ի՞նչ է նկատի առնվում «եթե այն ակնհայտորեն ներկայացված է վերջնական տարբերակով և ստորագրման բացակայությունը կարող է վերացվել առանց բովանդակային փոփոխության» ձևակերպմամբ։
Միաժամանակ, 13-րդ կետում առկա են չհամարակալված պարբերություններ, որոնք պետք է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները։
26. Հավելված 1-ի 14-րդ կետում անհրաժեշտ է հստակեցնել, թե ի՞նչ կարգով և ժամկետում է Կոմիտեն ձևավորում գնահատման հանձնաժողովը։
Միաժամանակ, Հավելված 1-ի 14-րդ կետում անհրաժեշտ է հստակ նշել Կառավարության որոշման վավերապայմանները և համապատասխան դրույթը՝ հաշվի առնելով «Նորմատիվ իրավական ակտերի մասին» օրենքի 17-րդ հոդվածի 7-րդ մասի կարգավորումը, համաձայն որի՝ ենթաօրենսդրական նորմատիվ իրավական ակտի մասերին հղում կատարելիս նշվում են իրավական ակտի կրճատ անվանումը, կետի, ենթակետի կամ պարբերության համարը: 
27. Հավելված 1-ի 17-րդ կետի համաձայն՝ Հանձնաժողովի կազմը սահմանվում է Հայաստանի Հանրապետության էկոնոմիկայի նախարարի հրամանով՝ հաշվի առնելով սույն կետի կարգավորումները։ (․․․)
Մինչդեռ, Հավելված 1-ի 2-րդ կետից հետո սահմանված հասկացություններում «Գնահատող հանձնաժողով»-ը սահմանվում է որպես Կոմիտեի կողմից սահմանված կազմով ստեղծվող բազմակողմ հանձնաժողով։
Հաշվի առնելով վերոգրյալը՝ անհրաժեշտ է վերացնել Հավելված 1-ի նշված դրույթների միջև առկա հակասությունը։
Միաժամանակ, անհրաժեշտ է հստակեցնել՝ խոսքը հանձնաժողովի անհատական կազմի մասի՞ն է, թե՞ ոչ՝ նկատի ունենալով, որ Հավելված 1-ի 17-րդ կետի համաձայն՝ Կոմիտեի սահմանած կարգով է ձևավորվում հանձնաժողովը, սակայն միաժամանակ նույն կետով կարգավորումներ են սահմանված հանձնաժողովի կազմի վերաբերյալ։ Ուստի, նշվածի համատեքստում ևս Հավելված 1-ի 17-րդ կետի կարգավորումները վերանայման կարիք ունեն։ 
[bookmark: _Hlk206075973]Բացի այդ, Հավելված 1-ի 17-րդ կետի 5-րդ ենթակետում անհրաժեշտ է նշել տեսչական մարմնի լրիվ անվանումը, իսկ 6-րդ ենթակետում «սպառողների շահերը պաշտպանող» բառերը փոխարինել «սպառողների շահերի պաշտպանությամբ զբաղվող»։
28.  Հավելված 1-ի 18-րդ կետում պարզաբանման կարիք ունի «հավասարակշռված ընթացակարգով» ձևակերպումը։
29.  Հավելված 1-ի 19-րդ կետի դրույթների համաձայն՝ Հանձնաժողովը՝
1) գնահատում է որակավորման պայմաններին Զբոսաշրջային ավտոբուսի համապատասխանությունը.
[bookmark: _Hlk206076137]2) տալիս է եզրակացություն որակավորման պայմաններին Զբոսաշրջային ավտոբուսի համապատասխանության մասին:
[bookmark: _Hlk207223335]Այս առումով հարկ է նկատել, որ որակավորման վկայականի սահմանման համաձայն՝ վկայականը Կոմիտեի կողմից սահմանված ձևով տրվող պաշտոնական փաստաթուղթ է, որը վկայում է Զբոսաշրջային ավտոբուսի համապատասխանությունը սահմանված տեխնիկական և որակական պահանջներին։ Նշվածից ելնելով՝ Հավելված 1-ի 19-րդ կետի դրույթներն անհրաժեշտ է համապատասխանեցնել որակավորման վկայականի սահմանման բովանդակությանը։
30. Հավելված 1-ի դրույթներում «Սույն Հավելված 1-ի» բառերն անհրաժեշտ է փոխարինել «Սույն Հավելվածի» բառերով։
31. Հավելված 1-ի 20-րդ և 21-րդ կետերի համաձայն․
«20․ Հանձնաժողովը որակավորման գնահատումն իրականացնում է Կոմիտեի առաջարկությամբ ընտրված վայրում, որի վերաբերյալ տեղեկատվությունը համապատասխան գնահատման նիստից առնվազն հինգ աշխատանքային օր առաջ՝ գնահատման իրականացման համար անհրաժեշտ նվազագույն պայմանների հիմնավորմամբ ներկայացվում է հանձնաժողովի նախագահին, ով՝ հանձնաժողովի անդամների նախնական համաձայնությամբ հաստատում կամ մերժում է գնահատումն իրականացնում վայրի առաջարկը։ Հաստատված վայրի, գնահատման օրվա և ժամի վերաբերյալ Հայտատուն Կոմիտեի կողմից էլեկտրոնային փոստի միջոցով տեղեկացվում է առնվազն երեք աշխատանքային օր առաջ։ Գնահատումն իրականացվում է Զբոսաշրջային ավտոբուսի արտաքին և ներքին զննությամբ՝ ինչպես կայանած, այնպես էլ շարժման վիճակում։ Հանձնաժողովը կարող է օգտագործել փաստագրման տեխնիկական միջոցներ։
21. Քարտուղարը Զբոսաշրջային ավտոբուսը Հանձնաժողովի գնահատմանը ներկայացնելու օրվա, ժամի ու վայրի մասին Հայտատուին տեղեկացնում է (էլեկտրոնային փոստի միջոցով)՝ գնահատման օրվանից առնվազն 10 աշխատանքային օր առաջ։ Ընդ որում գնահատման օրը պետք է լինի ոչ ուշ, քան սույն ընթացակարգի 7-րդ կետով նախատեսված որոշման ընդունման օրվան հաջորդող 25 աշխատանքային օրվա ընթացքում։»։
	Վերոնշյալ դրույթների միջև առկա են անհամապատասխանություններ և հակասություններ։ Մասնավորապես, Հավելված 1-ի 20-րդ կետի համաձայն՝ գնահատման վայրի, գնահատման օրվա և ժամի վերաբերյալ Հայտատուն Կոմիտեի կողմից էլեկտրոնային փոստի միջոցով տեղեկացվում է առնվազն երեք աշխատանքային օր առաջ։ Մինչդեռ, 21-րդ կետի համաձայն՝ Քարտուղարը Զբոսաշրջային ավտոբուսը Հանձնաժողովի գնահատմանը ներկայացնելու օրվա, ժամի ու վայրի մասին Հայտատուին տեղեկացնում է (էլեկտրոնային փոստի միջոցով)՝ գնահատման օրվանից առնվազն 10 աշխատանքային օր առաջ։ Հավելված 1-ի 20-րդ կետի համաձայն՝ հայտատուն Կոմիտեի կողմից է տեղեկացվում գնահատման վայրի, օրվա և ժամի վերաբերյալ, 21-րդ կետի համաձայն՝ քարտուղարն է հայտատուին տեղեկացնում։ Հավելված 1-ի 20-րդ կետի համաձայն՝ գնահատման նիստից առնվազն հինգ աշխատանքային օր առաջ է գնահատման վայրի վերաբերյալ Կոմիտեի կողմից առաջարկություն ներկայացվում հանձնաժողովի նախագահին, սակայն 21-րդ կետի համաձայն՝ հայտատուն գնահատման վայրի վերաբերյալ տեղեկացվում է գնահատման օրվանից առնվազն 10 աշխատանքային օր առաջ (այսինքն, 20-րդ կետի կարգավորման համաձայն՝ 10 աշխատանքային օր առաջ գնահատման վայրը կարող է ընտրված չլինի)։
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթները։
	Միաժամանակ, 20-րդ կետում նշված չէ «առնվազն երեք աշխատանքային օր առաջ» ժամկետի սկիզբը՝ հաշվի առնելով «Նորմատիվ իրավական ակտերի մասին» օրենքի 21-րդ հոդվածի 6-րդ մասի պահանջը, որի համաձայն՝ նորմատիվ իրավական ակտում ժամկետ սահմանելիս անհրաժեշտ է հստակ նշել ժամկետի սկիզբն ու ավարտը:
Հավելված 1-ի 20-րդ կետում իրավական որոշակիության սկզբունքից ելնելով հստակեցման կարիք ունի՝ «հանձնաժողովի անդամների նախնական համաձայնությամբ» ձևակերպմամբ ի՞նչ է նկատի առնվում, ինչպես նաև առաջարկության ներկայացվելուց հետո ի՞նչ ժամկետում է հաստատվում կամ մերժվում գնահատման վայրի վերաբերյալ առաջարկը։ Բացի այդ, նշված կետի համաձայն՝ Կոմիտեի առաջարկությամբ ընտրվում է միայն գնահատման վայրը, սակայն պարզ չէ, թե գնահատման օրն ու ժամը ի՞նչ կարգով է որոշվում։ Պարզաբանման կարիք ունի նաև, թե հանձնաժողովի կողմից գնահատման վայրի մերժման դեպքում ի՞նչ ընթացակարգ է գործելու։
32. Հավելված 1-ի 22-րդ կետի կարգավորման համաձայն՝ Զբոսաշրջային ավտոբուսի՝ որակավորման պայմաններին համապատասխանության վերաբերյալ հանձնաժողովի նիստում ընդունվում է որոշում, մինչդեռ, Հավելված 1-ի 19-րդ կետի 2-րդ ենթակետի համաձայն՝ հանձնաժողովը տալիս է եզրակացություն։  Ուստի, անհրաժեշտ է վերացնել նշված անհամապատասխանությունը։
33. Հավելված 1-ի 24-րդ կետում հստակեցման կարիք ունի՝ եզրակացությունը ներառվում է արձանագրության բովանդակության մեջ, թե՞ կցվում է արձանագրությանը։
34. Հավելված 1-ի 25-րդ կետի համաձայն՝ Արձանագրության մեկ օրինակը հանձնվում է հայտատուին, որն այն ստանալու փաստը հաստատում է արձանագրության մյուս օրինակի վրա դրած իր ստորագրությամբ:
Նշված կարգավորումից պարզ չէ՝ հայտատուին ի՞նչ եղանակով է հանձնվում արձանագրությունը, միաժամանակ, հստակեցման կարիք ունի, թե միայն  արձանագրությունն է հանձնվում հայտատուին, թե՞ նաև հանձնաժողովի եզրակացությունը։
35. Հավելված 1-ի 27-րդ կետի 1-ին ենթակետի «գ» պարբերության համաձայն՝ որակավորման վկայականը տրվում է 15 և ավելի տարվա արտադրության Զբոսաշրջային ավտոբուսներին՝ 1 (մեկ) տարի ժամկետով։
Միաժամանակ, Հավելված 1-ի 30-րդ կետի կարգավորման համաձայն՝ Թողարկման տարեթվից հաշված 20 և ավել տարվա արտադրության Զբոսաշրջային ավտոբուսը չի կարող որակավորվել (վերաորակավորվել/երկարաձգել որակավորման վկայականի ժամկետը)։
Նկատի ունենալով, որ Հավելված 1-ի 27-րդ կետի 1-ին ենթակետի «գ» պարբերության մեջ նշված «15 և ավելի տարվա» ձևակերպման մեջ մտնում են նաև 30-րդ կետում նշված «20 և ավել տարվա արտադրության» Զբոսաշրջային ավտոբուսները, ապա Հավելված 1-ի հիշյալ կետերի միջև առաջանում է հակասություն, ինչը պարզաբանման և շտկման կարիք ունի։
36. Հավելված 1-ի 28-րդ կետի համաձայն՝ Սույն Հավելված 1-ի 27-րդ կետի 1-ին ենթակետով սահմանված ժամկետները կիրառվում են միայն այն Զբոսաշրջային ավտոբուսների նկատմամբ, որոնք չեն գերազանցել առավելագույն տարիքային շեմը՝ սահմանված սույն Հավելված 1-ի 29-րդ կետով:
Այս առումով հարկ է նշել, որ Հավելված 1-ի 29-րդ կետում սահմանված առավելագույն տարիքային շեմի վերաբերյալ կարգավորումները գործելու են 2030 թվականի հունվարի 1-ից սկսած, մինչդեռ, Հավելված 1-ի 27-րդ կետի դրույթներն ըստ Նախագծի 6-րդ կետի ուժի մեջ են մտնելու 2025 թվականի սեպտեմբերի 1-ից։
Ելնելով վերոգրյալից՝ անհասկանալի է Հավելված 1-ի 28-րդ կետով նախատեսվող կարգավորման նպատակը։
37. Հավելված 1-ի 29-րդ կետով նախատեսվող կարգավորումներն առաջարկում ենք նախատեսել Նախագծի 7-րդ կետից հետո՝ որպես անցումային դրույթ՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 4-րդ մասի դրույթները, որոնց համաձայն՝ 
Նորմատիվ իրավական ակտն ունենում է անցումային դրույթներ, եթե`
1) նորմատիվ իրավական ակտը լրիվ գործողության մեջ դնելու համար պահանջվում են ժամկետներ կամ որոշակի պայմաններ, կամ
2) որոշակի ժամկետների (սահմանափակ ժամանակահատվածի) կամ նորմատիվ իրավական ակտի հիմնական մասով սահմանված պայմանների համար անհրաժեշտ է սահմանել իրավական ակտի հիմնական մասով սահմանված նորմերից տարբերվող այլ նորմեր, կամ
3) նորմատիվ իրավական ակտի հիմնական մասով սահմանված նորմերի ուժի մեջ մտնելուց հետո անհրաժեշտ է սահմանել ըստ որոշակի անձանց շրջանակի կամ տարածքի` ակտի հիմնական մասով սահմանված նորմերի գործողության համար այլ նորմեր:
Նույն դիտարկումը վերաբերում է նաև Հավելված 2-ի 2-րդ կետով նախատեսվող կարգավորմանը։
38. Հավելված 1-ի 31-րդ կետի համաձայն՝ Հանձնաժողովի բացասական եզրակացության դեպքում Կոմիտեն 10 աշխատանքային օրվա ընթացքում հայտը մերժելու մասին որոշում է ընդունում, և այն ևս 2 աշխատանքային օրվա ընթացքում՝ խիստ նույնականացում անցնելուց հետո հասանելի է դարձնում Հարթակում, ինչպես նաև ծանուցում է Հայտատուի կողմից Հարթակի միջոցով տրամադրված էլեկտրոնային փոստով:
Նշված կարգավորման մեջ պարզաբանման կարիք ունի հայտը մերժելու մասին որոշման ընդունման համար 10 աշխատանքային օրվա ժամկետի նախատեսումն այն դեպքում, երբ Հավելված 1-ի 26-րդ կետի համաձայն՝ Հանձնաժողովի դրական եզրակացության դեպքում Կոմիտեն հանձնաժողովի արձանագրությունն ստանալուց հետո 3 աշխատանքային օրվա ընթացքում ընդունում է հայտը բավարարելու և Զբոսաշրջային ավտոբուսին որակավորում շնորհելու մասին որոշում։
Բացի այդ, Հավելված 1-ի 31-րդ կետում անհասկանալի է՝ «այն ևս 2 աշխատանքային օրվա ընթացքում՝ խիստ նույնականացում անցնելուց հետո» ձևակերպումն ինչի՞ն է վերաբերում։
39. Հավելված 1-ի 32-րդ կետում անհրաժեշտ է հստակեցնել՝ որակավորումը մերժելուց հետո ոչ ավել, քան տարեկան մեկ անգամ հայտ ներկայացնելու վերաբերյալ կարգավորման համատեքստում Հայտատուն իրավունք ունի՞ մերժելուց հետո նույն տարվա մեջ ներկայացնելու հայտ, թե՞ կարգավորումը վերաբերում է մերժելու տարվան հաջորդող տարվան։  Նույն դիտարկումը վերաբերում է նաև Հավելված 1-ի 35-րդ կետի երրորդ նախադասությամբ նախատեսվող դրույթին։
40. Հավելված 1-ի 33-րդ կետի 3-րդ ենթակետում «39-րդ կետով» բառերն անհրաժեշտ է փոխարինել «41-րդ կետով» բառերով։
41. Հավելված 1-ի 34-րդ կետում օրենսգրքի վերնագիրն անհրաժեշտ է գրել մեծատառով։
42. Հավելված 1-ի 35-րդ կետում «համապատասխան էլեկտրոնային հարթակի (https://tourism.e-gov.am/)» բառերն առաջարկում ենք փոխարինել «Հարթակի» բառով՝ նկատի ունենալով Հավելված 1-ի հասկացություններում «Հարթակ» եզրույթի կիրառումը։
43. Հավելված 1-ի 36-րդ կետում պարզաբանման կարիք ունի «Որակավորում անցած Զբոսաշրջային ավտոբուսի նկատմամբ սեփականության իրավունքը մասամբ՝ որևէ իրավազորության մասով դադարելու» ձևակերպումը։
44. Հավելված 1-ի 37-րդ կետում «Զբոսաշրջային ավտոբուսը համարվում է որակավորում չունեցող» բառերն առաջարկում ենք փոխարինել «Զբոսաշրջային ավտոբուսը համարվում է որակավորումը կասեցված» բառերով՝ նկատի ունենալով, որ եթե կասեցվում է որակավորումը, ապա չի Զբոսաշրջային ավտոբուսը կարող համարվել որակավորում չունեցող։
45. Հավելված 1-ի 38-րդ կետի համաձայն՝ Վկայականի գործողության կասեցումը չի ազդում վկայականի գործողության ժամկետի ավարտի վրա։
Նշված կարգավորումից պարզ չէ՝ նկատի է առնվում, որ վկայականի կասեցման ժամանակահատվածում վկայականի ժամկետը շարունակվում է, թե՞ կասեցվում է։
46. Հավելված 1-ի 39-րդ կետում նշված չէ, թե կասեցումից հետո ի՞նչ ժամկետում է ներկայացվելու կասեցումը վերացնելու հայտը։ Նշված կետի վերջին նախադասության մեջ «պետական տուրքի» բառերից հետո անհրաժեշտ է լրացնել «վճարման» բառը։
47. Հավելված 1-ի 35-րդ կետի և 41-րդ կետի 1-ին ենթակետի միջև առկա է հակասություն։ Մասնավորապես, 35-րդ կետի կարգավորման համաձայն՝ Հավելված 1-ի 34-րդ կետով նախատեսված լրացուցիչ գնահատման իրականացման դեպքում կայացվող բացասական եզրակացության դեպքում վկայականի գործողությունը կասեցվում է, մինչդեռ, 41-րդ կետի 1-ին ենթակետի համաձայն՝ նույն դեպքում Կոմիտեի որոշմամբ դադարեցվում է վկայականի գործողությունը։
Ելնելով վերոգրյալից՝ Հավելված 1-ի նշված դրույթների միջև առկա հակասությունն անհրաժեշտ է վերացնել։
48. Հավելված 1-ի 41-րդ կետի 2-րդ ենթակետի «գ» պարբերության մեջ պարզաբանման կարիք ունի, թե գնահատման ի՞նչ չափանիշներ կամ սանդղակներ են գործելու։
 Միաժամանակ, Հավելված 1-ի 41-րդ կետի 3-րդ ենթակետում պարզաբանման կարիք ունի, թե Կոմիտեի կողմից ինչպե՞ս է պարզվելու առանց ավտոտրանսպորտային միջոցի օգտագործումից բխող պատասխանատվության պարտադիր ապահովագրության գործող պայմանագիր ունենալու վարելու դեպքի առկայությունը։
Հավելված 1-ի 41-րդ կետի ենթակետի պարբերությունների համարները տեքստից անհրաժեշտ է բաժանել միջակետերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումը։
49. Հավելված 1-ի ամբողջ տեքստում առկա են մի շարք տեխնիկական բնույթի վրիպակներ, մասնավորապես, ավելորդ կետադրական նշաններ, կրկնվող բառեր, թվեր և այլն, որոնք անհրաժեշտ է շտկել։
50. Նախագծի Հավելված 2-ի 11-14-րդ կետերում պարզաբանման կարիք ունի՝ նշված տեխնիկական պահանջները պարտադիր են, թե ոչ՝ նկատի ունենալով Հավելված 2-ի 1-ին կետում նշված պարզաբանումը, համաձայն որի՝ կիրառելի են այն չափանիշները, որոնք նշված են «+» նշանով կամ նշված են որպես պարտադիր։ 
51. Նախագծի Հավելված 3-ի վերնագրում «ՈՐԱԿԱՎՈՐՄԱՆ» բառից հետո անհրաժեշտ է լրացնել «ՎԿԱՅԱԿԱՆԻ» բառը, իսկ «Ձև» բառը գրել մեծատառերով։ Վերջին դիտարկումը վերաբերում է նաև Հավելված 4-ին։

	





































Ընդունվել է

Ընդունվել է









Ընդունվել է

Ընդունվել է

Ընդունվել է





Ընդունվել է




















Ընդունվել է













Ընդունվել է մասամբ
Նախատեսված է, որ բացի ավտոմոբիլային տրանսպորտին առնչվող օրենսդրական պահանջների համապատասխանությունը ապացուցող փաստաթղթերից՝ պետք է ներկայացվեն նաև այլ փաստաթղթեր, օրինակ՝ սեփականության կամ օգտագործման իրավունքի հավաստման մասով։ Այս պարագայում նպատակահարմար է ընդհանուր հղում կատարել օրենսդրությանը։













































Ընդունվել է մասամբ
Հաշվի առնելով, որ հասկացություններից մեկը հենց «Հայտատու»-ն է՝ փակագծերում նշված կրճատ տարբերակը դուրս է եկել նախագծից։














































Ընդունվել է





























Ընդունվել է

Ընդունվել է
Պաչզաբանումը՝ «հավասարակշռված ընթացակարգ» սահմանելով նկատի է առնվել այն, որ զբոսաշրջության ոլորտի բոլոր միավորումները հավասարապես ներգրավված կլինեն հանձնաժողովի աշխատանքներին։

Ընդունվել է
Պարզաբանում՝ Զբոսաշրջային ավտոբուսի որակավորման գործողությունը չի դադարի անկախ նրանից վերջինիս սեփականատերը փոխվում է, թե ոչ։





Ընդունվել է












Ընդունվել է
Պարզաբանում՝ Վկայականի գործողությունը կարող է կասեցվել, բայց դա չի նշանակում, որ այն դադարեցվում է և չի նշանակում, որ կասեցման ժամկետին համապատասխան վկայականի գործողությունը երկարաձգվում է։



Ընդունվել է

Ընդունվել է









Ընդունվել է






Ընդունվել է
Պարզաբանում՝ պահանջները պարտադիր են նշված չափորոշիչներով։







Ընդունվել է



	
	ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
	49274

	
	 «Զբոսաշրջային ավտոբուսի որակավորման կարգը, ընթացակարգը, չափանիշները, վկայականի և նշանի ձեվերը հաստատելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ առաջարկվում է նախագծի Հավելված 2-ի Աղյուսակի «Զբոսաշրջային ավտոբուսի սրահը» բաժնում ավելացնել նոր կ ետ հետևյալ բովոնդակությոմբ. Բժշկական դեղատուփ, որի պարունակությունը համապատասխանում է Հայաստանի Հանրապետության առողջապահության նախարարի 2022 թվականի հոկտեմբերի 20-ի Տրանսպորտային միջոցների բժշկական դեղատուփում պարունակվող պարտադիր դեղերի և բժշկական պարագաների ցանկը հաստատելու մասին N 4938-Լ հրամանով սահմանված  պահանջներին: 
Միաժամանակ առաջարկվում է դիտարկել զբոսաշրջային ավտոբուսների վարորդների առաջին օգնության հմտություններին տիրապետելու պարտադիր պահանջ սահմանելու հարցը՝ հաշվի առնելով վերջին շրջանում արձանագրվող ճանապարհատրանսպորտային պատահարների թիվը:
	Ընդունվել է 







-         ԱՄՓՈՓԱԹԵՐԹ   « ԶԲՈՍԱՇՐՋԱՅԻՆ   ԱՎՏՈԲՈՒՍՆԵՐԻ   ՈՐԱԿԱՎՈՐՄԱՆ   ՏԵԽՆԻԿԱԿԱՆ   ՊԱՀԱՆՋՆԵՐԸ ,  ՆԿԱՐԱԳՐԵՐԸ ,  ՈՐԱԿԱՎՈՐՄԱՆ   ԸՆԹԱՑԱԿԱՐԳԸ ,  ՉԱՓՈՐՈՇԻՉՆԵՐԸ ,  ՈՐԱԿԱՎՈՐՄԱՆ   ՎԿԱՅԱԿԱՆԻ   ՈՒ   ՆՇԱՆԻ   ՁԵՎԵՐԸ ,  ՈՐԱԿԱՎՈՐՄԱՆ   ՎԿԱՅԱԿԱՆԻ   ԺԱՄԿԵՏԸ ,  ՎԿԱՅԱԿԱՆԻ   ՏՐԱՄԱԴՐՄԱՆ   ԿԱՐԳԸ ,  ՈՐԱԿԱՎՈՐՄԱՆ   ԴԱԴԱՐՄԱՆ   ՀԻՄՔԵՐԸ   ՍԱՀՄԱՆԵԼՈՒ   ՄԱՍԻՆ »  ՀՀ   ԿԱՌԱՎԱՐՈՒԹՅԱՆ   ՈՐՈՇՄԱՆ   ՆԱԽԱԳ ԾԻ    

  1.   ՀՀ   ներքին   գործերի   նախարարություն  29.05.2025 թ    

N  43/6/137249 - 25  

1.  Ի   պատասխան   Ձեր՝   23.05.2025 թ ․   թիվ   01/11312 - 2025  գրության `  ՀՀ   ներքին   գործերի   նախարարությունում   ուսումնասիրվել   է   « Զբոսաշրջային   ավտոբուսի   որակավորման   կարգը ,  ընթացակարգը ,  չափանիշները ,  վկայականի   և   նշանի   ձևերը   հաստատելու   մասին »  ՀՀ   կառավարության   որոշման   նախագիծը ,  որի   վերաբերյալ   առաջարկություններ   և   առարկություններ   չկան։  Ընդունվել   է  

  2.   Առողջապահական   և   աշխատանքի   տեսչական   մարմին  29 ․ 05 ․ 2025  թ    

N  01/10805 - 2025  

1.    ՀՀ   առողջապահական   և   աշխատանքի   տեսչական   մարմնի   կողմից   ուսումնասիրվել   է   « Զբոսաշրջային   ավտոբուսի   որակավորման   կարգը ,  ընթացակարգը ,  չափանիշները ,  վկայականի   և   նշանի   ձևերը   հաստատելու   մասին »  ՀՀ   կառավարության   որոշման   նախագիծը ,  որի   վերաբերյալ   առաջարկություններ   և   դիտողություններ   չկան  Ընդունվել   է  

 

